
agnum est beatis esse parentibus
Clarisque natum: majus erit decus

Virtutis intactas avitae
Qui didicit revocare laudes.

Videre Corsi nostra superbiam
Victoris arva et signa minacium

Gallorum et ingentem ruinam.
Quam dederat labefactus orbis.

Mox pervagantis horrida Russiae

Deserta vastae magna manus Dei
Compressit hostes atque Mosquae

Flamma, nive et Beresina fallax.



Tum digna servis ut juga frangeret

Germania auctor fortis avus fuit
Foedusque Rhenanum recidit
Dux, patriam revocans ad arma,

Quem tertius jam nomine TU refers.

Illustris Heres Dux, referes simul

Mores benignos et sorores

Justitiamque Fidemque sanctas.

Illum senem mors civibus abstulit
Raptura Paulum robore floridum

Aetatis atque Alexandrinae

Tristitiam paritura longam,

Quam Friderici sanguine regio

Natam Borussi regia mens regit,
Doctam suum curare volnus

Matris in effigiem Luisae.

Ilac ipse dignus matre tenet pater

Forti manu nunc sceptra TUUS, malis

Rebus probatus uec secundis

Immodice sua vela pandens.



Sensere nuper quid patrius vigor
Posset cohortes nomine Gallico

Frustra tumentes et volutans
Caede Liger rubidos liquores.

Non ille molles accipiter velat
Dirus columbas dispulit hostium

Turbas, sed obliquo timendos
Dente velut jaculator audax

Excepit apros, TE socio sui
Fido pericli. Vidimus impiae

Vanaeque victores catervae
In patriam reditu parato

Lauru decoros, vidimus et crucis
Ornata signo pectora ferreae

. Raucumque clangorem tubarum
Et populi strepitus ovantis.

Idem redis nunc in patriam, gerens
Myrti racemum: myrtea candidam

Frontem levi cinxere gyro
Serta coniasque novae maritae.



Hanc TU beatam Caucasea domo

Villaque Nevae (inani rapidum luit
Flumen, Prometheo vetusto

Callidior, patrias ad aras

Illustris Heres Dux, MICHAELEAM

Yitae sodalem. Caesareum genus.

Et gratia et forma potentem

Ducis ANASTASIAM jugali

Vinclo TUAM. VOS introitu Deus

Fausto benignus, VOS beet exitu!
Longos sit et VOBIS in annos

Conjugium patriaeque felix!

